
ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᑦ 

ᖃᐅᔨᒋᐊᑲᐅᖅᑐᕈᑎ ᐃᓄᐃᑦ ᓇᖕᒥᓂᖁᑎᖏᓐᓂᑦ 

ᑭᖑᓪᓕᖅᐹᒥᒃ ᓄᑖᕈᕆᐊᖅᑎᑕᐅᓯᒪᔪᖅ 2018  
 

ᑖᓐᓇ ᒪᓕᒃᑕᐅᕙᓪᓕᐊᕙᑦᑐᖅ ᑭᒃᑯᑐᐃᓐᓇᕐᓄᑦ ᑕᓴᖅᑕᐅᔪᒃᓴᑐᐃᓐᓇᐅᕗᖅ ᐊᓯᔾᔨᖅᑕᐅᔪᓐᓇᕐᓗᓂᓗ ᖃᖓᑐᐃᓐᓇᑦᑎᐊᖅ 
ᑐᓴᖅᑎᑦᑎᔪᖃᙱᓪᓗᓂ 

 
ᐊᑐᐊᒐᐅᑉ ᑐᙵᕕᐊ  
 
ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᑦ ᑲᒪᔭᕆᐊᖃᕐᒪᑦ ᑲᒪᒋᔭᖃᕐᓗᓂᓗ ᐃᓄᐃᑦ ᓇᖕᒥᓂᖁᑎᖏᓐᓂᒃ ᐊᑎᖃᕐᕕᖕᒥᑦ ᒪᓕᓪᓗᒍ  
ᑎᑎᕋᖅᓯᒪᓂᓕᒃ 24 ᓄᓇᕘᒥ ᐊᖏᕈᑎᖓᓂᑦ. ᐃᓄᐃᑦ ᓇᖕᒥᓂᖁᑎᖏᓐᓄᑦ ᐊᑐᐊᒐᖓ (“ᐊᑐᐊᒐᖅ”) ᓄᓇᕗᑦ ᑐᙵᕕᒃᑯᑦ 
ᑕᓯᐅᖅᓯᑲᓐᓂᖅᐳᑦ ᐃᓄᐃᑦ ᓇᖕᒥᓂᖁᑎᖏᓐᓂᒃ ᐊᑎᓕᐅᕆᐊᖃᕐᓂᕐᒥᒃ ᒪᓕᒃᑕᐅᔪᒃᓴᖅ. ᐊᑐᐊᒐᖅ ᑖᓐᓇ ᐊᑐᐃᓐᓇᐅᔪᖅ ᓄᓇᕗᑦ 
ᑐᙵᕕᒃᑯᑦ ᐃᕐ̇ᖐᕐᓈᖅᑕᐅᑎᖓᒍᑦ. ᑎᒥᐅᔪᖅ ᐃᓄᖕᓄᑦ ᓇᖕᒥᓂᖁᑎᒋᔭᐅᖕᒪᖔᑦ ᓇᓗᓇᐃᖅᑕᐅᕙᒃᑐᑦ ᓄᓇᕗᑦ ᑐᙵᕕᒃᑯᓐᓄᑦ 
ᒪᓕᒃᑐᒍ ᑎᑎᕋᖅᓯᒪᔪᖅ 24 ᓄᓇᕗᑦ ᑐᙵᕕᒃᑯᑦ ᐃᓄᖕᓄᑦ ᓇᖕᒥᓂᖁᑎᒋᔭᐅᔪᑦ ᐊᑎᖃᕐᕕᖓᑕ ᐊᑐᐊᒐᖓᓂ. 
 
ᐃᓄᖕᓄᑦ ᓇᖕᒥᓂᖁᑎᒋᔭᐅᔪᓄᑦ ᐊᑎᖃᖅᕕᖓᑦ ᐱᓕᕆᐊᖑᖃᑕᐅᕗᖅ ᓄᓇᕘᒥ  ᓇᖕᒥᓂᖃᖅᑐᓄᑦ ᑐᑭᓯᒋᐊᖅᕕᖕᒧᑦ 
ᐊᐅᓚᑕᐅᓪᓗᓂ ᓄᓇᕗᑦ ᒐᕙᒪᒃᑯᓐᓄᑦ ᐊᑖᓂ ᓄᓇᕗᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖓᑦ (ᖃᐅᔨᒪᔭᐅᔪᖅ (NNI)-ᑯᑦ 
ᓇᖏᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖓᑦ”), ᐃᓚᒋᔭᐅᖃᑕᐅᔪᖅ ᓄᓇᕗᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖏᑦ. ᓄᓇᕗᑦ 
ᒐᕙᒪᒃᑯᑦ. ᓄᓇᕗᑦ ᒐᕙᒪᒃᑯᑦ ᐃᓚᐅᖃᑕᐅᙱᖕᒪᑕ ᐃᓄᖕᓄᑦ ᓇᖕᒥᓂᖁᑎᒋᔭᐅᔪᓄᑦ ᐊᑎᖃᖅᕕᖓᓐᓄᑦ. ᑭᓯᐊᓂᓕ, ᓄᓇᕗᑦ 
ᑐᙵᕕᒃᑯᑦ ᑐᓴᐅᒪᑎᑦᑎᕙᑉᐳᑦ ᐃᓄᖕᓄᑦ ᓇᖕᒥᓂᖁᑎᖃᖅᑐᓄᑦ ᐊᑎᖃᕐᕕᖓᓂᑦ ᓄᓇᕗᑦ ᒐᕙᒪᒃᑯᑦᓐᓄᑦ ᑖᒃᑯᐊᓗ ᓄᓇᕗᑦ 
ᒐᕙᒪᒃᑯᑦ ᑐᓴᐅᒪᑎᑦᑎᕙᒃᑭᕗᑦ ᓄᓇᕗᒥ ᓇᖕᒥᓂᖁᑎᒋᔭᐅᔪᑦ ᐅᖄᓚᐅᑎᓯᐅᑎᖏᑦ ᓄᓇᕗᑦ ᑐᙵᕕᒃᑯᓐᓄᑦ, ᑐᓴᐅᒪᖁᓪᓗᒋᑦ 
ᑐᒃᓯᕋᐅᑎᓕᐅᖅᑐᑦ ᑐᖅᑯᖅᑐᐃᕕᖏᑦ ᓄᑖᕈᕆᐊᖅᑕᐅᕙᒃᑲᓗᐊᕐᒪᖔᑕ ᖃᐅᔨᒪᖁᓪᓗᒋᑦ. 
 
ᐃᓄᖕᓄᑦ ᓇᖕᒥᓂᖁᑎᒋᔭᐅᔪᓄᑦ ᐊᑎᖃᕐᕕᖓᑦ ᐃᓱᒪᖅᓲᑕᐅᕗᖅ ᓇᖕᒥᓂᖁᑎᒋᔭᐅᔪᓄᑦ ᓄᓇᕗᕐᒥ ᓇᖕᒥᓂᖃᕈᒪᔪᓄᑦ 
ᓇᒥᑐᐃᓐᓇᕐᓘᓐᓃᑦ ᑲᓇᑕᒥ. ᑭᓯᐊᓂᓕ, ᓇᖕᒥᓂᖁᑎᒋᔭᐅᔪᖅ ᐊᑎᓕᐅᖃᑕᐅᔪᒪᑉᐸᑦ, ᒪᓕᒋᐊᖃᕋᕐᒪᑦ ᖄᒃᑲᓐᓂᖓᒎᖅᑐᓂᒃ 
ᒪᓕᒃᑕᐅᔭᕆᐊᓕᖕᓂᒃ ᐃᓄᖕᓄᑦ ᓇᖕᒥᖁᑎᒋᔭᐅᔪᒧᑦ. 
 
ᐃᓄᐃᑦ ᓇᖕᒥᓂᖁᑎᖏᑦ ᑐᖅᑲᖅᑕᖅᕕᖏᑦ 
 
ᐃᓄᐃᑦ ᓇᖕᒥᓂᖁᑎᖏᑦ ᑐᖅᑲᖅᑕᖅᕕᖏᑦ (ᑐᖅᖃᖅᑕᖅᕕᖓᑦ) ᓄᓇᕗᑦ ᑐᙵᕕᒃᑯᑦ ᑲᒪᒋᔭᒃᓴᖃᖅᐳᑦ ᑎᑎᕋᖅᕕᐅᓗᓂ ᐃᓄᖕᓄᑦ 
ᓇᖕᒥᓂᖁᑎᖃᖅᑐᓄᑦ ᑎᑎᕋᖅᕕᖓᓐᓄᑦ. ᑕᒪᕐᒥᒃ ᑎᑎᖅᑲᐅᓯᐊᓕᒫᑦ, ᐊᐱᖅᑯᑏᑦ ᑐᓴᕆᐊᕈᒪᒍᑏᓪᓘᓐᓃᑦ ᐃᓄᐃᑦ ᓇᖕᒥᓂᖁᑎᖏᑕ 
ᒥᒃᓵᓄᑦ ᑐᖅᑲᖅᑕᖅᕕᖓᓅᕆᐊᓖᑦ ᐅᕗᖓ (inuitfirm@tunngavik.com).    
 
ᐊᑎᓕᐅᖃᑕᐅᓂᕐᒧᑦ ᒪᓕᒃᑕᐅᔪᒃᓴᑦ 
 

ᐱᔾᔪᑕᐅᒐᔪᑦᑐᑦ 
 
ᐃᓄᖕᓄᑦ ᐊᑐᓕᐅᖃᑕᐅᔪᒪᓯᒪᔪᓄᑦ ᐃᓚᐅᖃᑕᐅᔪᒪᓗᓂ, ᐃᓄᐃᑦ ᓇᖕᒥᓂᖁᑎᒋᔭᐅᔪᓪᓗ ᑐᓂᓯᔭᕆᐊᖃᖅᑐᑦ 
ᑐᓴᐅᒪᔭᐅᔭᕆᐊᓕᖕᓂᑦ ᐸᐃᑉᐹᓂᒡᓗ ᑐᖅᑯᖅᑐᐃᕕᖕᒧᑦ ᒪᓕᓪᓗᒋᑦ ᑎᑎᕋᖅᓯᒪᔪᑦ ᐊᑐᖁᔭᐅᔪᑦ ᑐᖅᑯᖅᑐᐃᕕᖕᒥᑦ. 
 
ᐃᓱᒪᓕᐅᕈᓐᓇᖁᓪᓗᒋᑦ ᐱᓇᓱᖃᑕᐅᔪᖅ ᐊᖏᖅᑕᐅᓂᐊᖅᐳᖅ ᐃᓄᖕᓄᑦ ᓇᖕᒥᓂᕆᔭᐅᔪᓄᑦ, ᒪᓕᒃᑕᐅᔭᕆᐊᖃᖅᑐᑦ ᐱᔾᔪᑕᐅᔪᑦ 
ᐃᓱᒪᒋᔭᐅᓪᓗᐊᑕᕐᓂᐊᖅᑐᑦ: 
 

• ᐱᔪᓐᓇᐅᑏᑦ ᐱᔪᓐᓇᕐᓂᕆᔭᐅᔪᓪᓗ ᓂᕈᐊᕈᓐᓇᖅᑐᓄᑦ ᐃᓄᖕᓄᑦ ᓇᖕᒥᓂᖃᖅᑎᒧᑦ(ᓄᑦ) 

• ᐱᔪᓐᓇᐅᑏᑦ ᐱᔪᓐᓇᕐᓂᕆᔭᐅᔪᓪᓗ ᓂᕈᐊᕈᓐᓇᐅᑎᖃᙱᑦᑐᑦ ᐃᓄᐃᑦ ᓇᖕᒥᓂᖁᑎᓕᒃ(ᓖᑦ) (ᐱᑕᖃᕈᓂ) 
• ᖃᓄᖅ ᐊᖏᑎᒋᔪᒥᒃ ᐃᓄᐃᑦ ᓇᖕᒥᓂᖃᖅᑏᑦ ᐊᐅᓚᑦᑎᔪᓐᓇᕐᒪᖔᑕ ᓇᖕᒥᓂᕆᔭᐅᔪᒥᒃ  
• ᖃᓄᖅ ᐊᖏᑎᒋᔪᒥᒃ ᐃᓄᐃᑦ ᓇᖕᒥᓂᖃᖅᑏᑦ ᐱᕚᓪᓕᕈᑎᖃᖅᐸᖕᒪᖔᑕ ᑮᓇᐅᔭᓕᐅᕋᓱᖕᓂᕐᒧᑦ ᐅᑎᕐᕕᐅᕙᒃᑐᓂᒃ 

ᓇᖕᒥᓂᕆᔭᐅᔪᒧᑦ ᐊᔾᔨᒌᙱᒃᑎᑦᑎᓂᒃᑯᑦ ᓇᓕᒧᒌᒃᑎᑦᑎᔪᒃᑯᓪᓗ 
 
ᐊᑕᐅᓯᑐᐊᑯᓗᖕᒥᑦ ᐱᔾᔪᑕᐅᔪᖅ ᐃᓱᒪᓕᐅᕈᑕᐅᔾᔮᙱᓚᖅ. ᑐᖅᑯᖅᑐᐃᕕᒃ ᕿᒥᕐᕈᓂᐊᖅᑐᑦ ᑐᒃᓯᕋᐅᑎᒥᒃ ᐊᑕᖏᕐᓗᒍ 
ᓇᓗᓇᐃᖅᑕᖁᓪᓗᒍ ᑐᒃᓯᕋᖅᑐᖅ ᒪᓕᒃᑕᐅᖁᔭᐅᔪᓂᒃ ᒪᓕᖕᒪᖔᑦ. 
 

ᓇᖕᒥᓂᖃᖅᑎᐅᓪᓗᐊᑕᖅᑐᑦ 
 
ᓇᖕᒥᓂᖁᑎᓕᒃ ᐊᑕᐅᓯᐅᔭᕆᐊᓕᒃ ᐃᓄᒻᒪᕆᐅᒋᐊᓕᒃ ᐊᑎᖃᖃᑕᐅᓗᓂᓗ ᓄᓇᕗᒥ ᐊᖏᖃᑎᒌᒍᑎᖓᒍᑦ. ᐋᖅᑭᓱᖅᑕᐅᓯᒪᔪᖃᖅᐸᑦ 
ᑐᓂᓯᔭᐅᔪᖃᕐᓂᐊᕈᓂ ᐊᐅᓚᑦᑎᔨᐅᔪᒥᒃ ᐃᓄᒻᒪᕆᐅᙱᑦᑐᒥᒃ ᐊᐅᓚᑦᑎᓗᐊᕐᓂᐊᕐᓗᓂ ᓇᖕᒥᓂᖁᑎᒋᔭᐅᔪᒥᒃ ᐅᒡᕙᓘᓐᓃᑦ 
ᐊᐅᓚᑦᑎᓗᐊᕐᓂᐊᕐᓗᓂ ᑮᓇᐅᔭᓕᐊᓂᒃ ᑕᒪᓐᓇ ᕿᒥᕐᕈᔭᐅᑦᑎᐊᕐᓂᐊᖅᐳᖅ. 
 

ᐱᓕᕆᑎᒌᑦ 
 
ᐱᓕᕆᖃᑎᒌᖑᔪᑦ ᐊᑎᖃᖃᑕᐅᔭᕆᐊᖃᖅᐳᑦ ᓄᓇᕗᒥ ᐊᖏᖃᑎᒌᒍᑎᖓᒍᑦ ᐊᑎᓕᐅᕈᓐᓇᖁᓪᓗᒋᑦ ᐃᓄᖕᓄᑦ 
ᓇᖕᒥᓂᖁᑎᒋᔭᐅᔪᓄᑦ. ᐱᓕᕆᖃᑎᒌᖑᔪᑦ ᑐᓂᓯᔭᕆᐊᖃᕐᒥᔪᑦ ᐸᐃᑉᐹᓂᒃ (ᐆᑦᑑᑎᒋᓗᒍ, ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎ 
ᐅᒡᕙᓘᓐᒡᓂᑦ ᐱᔨᑦᑎᕋᕐᓂᕐᒧᑦ ᐊᖏᕈᑎᒥᒃ) ᐱᓕᕆᖃᑎᒌᖑᔪᑦ ᐊᐅᓚᑦᑎᓂᐊᕐᓗᑎᒃ, ᐱᔨᑦᑎᖅᑕᐅᓗᑎᓪᓘᓐᓃᑦ ᐊᐅᓚᑦᑎᔨᒧᑦ ᐊᓯᐊᓄᓪᓘᓐᓃᑦ 
ᓇᖕᒥᓂᖁᑎᒋᔭᐅᔪᒥᒃ. ᑕᒪᒃᑯᐊ ᐸᐃᑉᐹᖏᑦ ᕿᒥᕐᕈᔭᐅᓂᐊᖅᑐᑦ. ᓇᓕᐊᑐᐃᓐᓇᖅ ᐊᖏᖃᑎᒌᒍᑎ ᑐᓂᓯᒐᔭᖅᑐᒥᒃ ᐃᓄᒻᒪᕆᐅᙱᑦᑐᒥᒃ 
ᐊᐅᓚᑦᑎᔨᖃᖅᐸᑕ ᓇᓃᑉᐸᑕᓘᓐᓂᑦ ᐊᐅᓚᑦᑎᕕᖃᕐᓂᕐᒥᒃ ᓇᖕᒥᓂᕆᔭᐅᔪᒥᒃ ᐅᒡᕙᓘᓐᓃᑦ  ᑮᓇᐅᔭᓕᐅᕋᓱᐊᕐᓂᕐᒧᑦ ᐱᔭᕆᐊᑐᓂᐅᓴᖅᑰᕋᔭᖅᑐᖅ. 
 

ᑲᑐᔾᔨᖃᑎᒌᑦ 
 
ᑐᒃᓯᕋᖅᑐᑦ ᐊᒥᓲᓂᖅᓴᐃᑦ ᐃᓚᒋᔭᐅᔪᑦ ᐃᓄᒻᒪᕆᐅᔭᕆᐊᖃᖅᑐᑦ ᐊᐅᓚᑦᑎᔨᐅᔪᓪᓗ ᓇᖕᒥᓂᖁᑎᒋᔭᐅᔪᒥᒃ 
ᐃᓄᒻᒪᕆᐊᕆᐊᖃᕆᓪᓗᓂ. 
 

ᑯᐊᐳᕇᓴᐅᔪᑦ 
 
ᑯᐊᐳᕇᓴᐅᔪᓄᑦ ᓇᖕᒥᓂᕆᔭᐅᔪᓄᑦ (ᐱᖃᓯᐅᑎᔪᑦ ᐃᓚᒋᔭᐅᓪᓗᑎᒃ ᑎᒥᙳᖅᑎᑕᐅᓯᒪᔪᑦ ᑲᑐᔾᔨᖃᑎᒌᖑᓪᓗᑎᒃ ᓇᖕᒥᓂᕆᔭᐅᔪᑦ), 
ᑲᒻᐸᓂᐅᑉ ᓂᕈᐊᕈᓐᓇᖅᑐᖁᑎᖏᑕ 51%-ᖑᒋᐊᓖᑦ ᐃᓄᖕᓄᑦ ᓇᖕᒥᓂᖁᑎᒋᔭᐅᓗᓂ ᑖᒃᑯᐊᓗ ᐃᓄᐃᑦ ᐊᑦᑕᑕᐅᑎᖃᕐᓗᑎᒃ 
ᐊᐅᓚᑦᑎᔭᕆᐊᖃᖅᑐᑦ ᐊᐅᓚᑦᑎᔨᖏᓐᓂᒃ ᐊᐅᓚᓂᖏᓐᓂᓪᓗ ᑲᒻᐸᓂᖓᑕ. ᑕᑯᒃᓴᐅᑎᓪᓗᒍ ᖁᓛᓂ ᑕᑯᔭᕗᑦ, ᐊᑐᖅᑕᐅᒐᔪᑦᑐᕐᓕ 
ᐃᓄᖕᓄᑦ ᐊᑦᑕᑕᐅᑎᓖᑦ ᑎᒃᑯᐊᖅᓯᓗᑎᒃ ᐊᒥᓲᓂᖅᓴᓂᒃ ᐃᓚᒋᔭᐅᔪᓂᒃ ᑲᑎᒪᔨᖏᑦᑕ, ᐊᖏᕐᓗᒋᓪᓗ ᐃᓄᒻᒪᕆᐅᙱᑦᑐᓂᒃ 
ᐊᑦᑕᑕᐅᑎᖃᖃᑕᐅᔪᒥᒃ(ᓂᒃ) ᐱᑕᖃᕆᐊᖃᙱᓚᖅ ᑲᒻᐸᓂᒧᑦ ᐃᓱᒪᓕᐅᕆᔪᓐᓇᖁᓪᓗᒋᑦ ᖃᐅᑕᒫᖅᓯᐅᑎᖏᑕ ᐊᐅᓚᓂᖏᓐᓂᑦ. 
 
ᐊᒥᓲᓂᖅᓴᐃᑦ ᐊᑦᑕᑕᐅᑎᓖᑦ ᐊᖏᖃᑎᒌᒍᑎᒥᒃ, ᑕᐃᒪᐃᑦᑕᕆᐊᖃᓪᓚᕆᙱᒃᑲᓗᐊᕐᓗᓂ ᑭᒃᑯᑐᐃᓐᓇᕐᓄᑦ ᒪᓕᒐᑎᒍᑦ, 
ᑕᐃᒪᐃᑦᑕᕆᐊᖃᐃᓐᓇᐅᔭᖅᐳᖅ ᑲᒻᐸᓂᒋᐅᔭᔪᓄᑦ 100%-ᒥᒃ ᓇᖕᒥᓂᕆᔭᐅᔪᓄᑦ. ᑐᒃᓯᕋᐅᑎᖏᑦ ᕿᒥᕐᕈᔭᐅᑦᑎᐊᕐᓂᐊᖅᑐᑦ. 
ᓯᕗᓪᓕᐅᔾᔨᓂᐊᖅᐸᑕ ᐃᓄᖕᒪᕆᐅᙱᑦᑐᓄᑦ ᐊᑦᑕᑕᐅᑎᓕᖕᒧᑦ(ᓄᑦ) ᓈᒻᒪᙱᓗᐊᖅᑐᒥᒃ ᐊᐅᓚᑦᑎᓂᖅ ᓇᖕᒥᓂᕆᔭᐅᔪᑉ 
ᐊᐅᓚᓂᕆᔭᖏᓐᓂᒃ ᐅᒡᕙᓘᓐᓃᑦ ᐊᖏᓗᐊᙱᑦᑐᒥᒃ ᓇᒥᓂᖃᖃᑕᐅᓂᖅ ᑮᓇᐅᔭᓕᐊᓂᒃ/ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ (ᓲᕐᓗ, 
ᐊᐅᓚᑦᑎᓂᕐᒧᑦ ᐱᔨᑦᑎᕋᕐᓂᒃᑰᓪᓘᓐᓃᑦ ᐊᑭᓕᕆᐊᓕᒃ) ᐊᑲᐅᙱᓕᐅᕈᑕᐅᑐᐃᓐᓇᕆᐊᖃᖅᐳᖅ. 
 
ᑲᒻᐸᓂᐅᔪᑦ ᑐᓂᓯᔭᕆᐊᖃᕆᕗᑦ ᐊᐃᑉᐹᖏᓐᓂᒃ (ᐆᑦᑑᑎᒋᓗᒍ, ᐱᔨᑦᑎᕋᕐᓂᕐᒧᑦ ᐊᖏᖃᑎᒌᒍᑎᒥᒃ ᐊᐅᓚᑦᑎᔨᐅᓪᓘᓐᓃᑦ 
ᐊᖏᕈᑎᖓᓂᒃ) ᑲᒻᐸᓂᐅᔪᖅ ᐊᐅᓚᑕᐅᓂᐊᖅᑐᖅ, ᐊᐅᓚᑕᐅᓗᓂ ᐱᔨᑦᑎᖅᑕᐅᓗᓂ ᐊᑦᑕᑕᐅᑎᓕᖕᒧᑦ ᐊᓯᐊᓄᓪᓘᓐᓃᑦ ᑎᒥᐅᔪᒧᑦ. 
ᑕᒪᒃᑯᐊ ᐸᐃᑉᐹᖏᑦ ᕿᒥᕐᕈᔭᐅᑦᑎᐊᕐᓂᐊᖅᑐᑦ. ᓱᓕᒃᑲᓐᓂᖅ, ᐱᔪᓐᓇᖅᑎᑦᑎᔪᑦ ᐃᓄᒻᒪᕆᐅᙱᑦᑐᓂᑦ ᐊᑦᑕᑕᐅᑎᓕᖕᒥᒃ(ᓂᒃ) 
ᐊᓪᓚᑦᑎᖓᓘᓐᓃᑦ ᓈᒻᒪᙱᓐᓂᕋᖅᑕᐅᕗᑦ ᑮᓇᐅᔭᓕᐅᕐᓂᕐᒧᑦ/ᑮᓇᐅᔭᖅᑖᕆᔭᖏᑦ, ᐅᒡᕙᓘᓃᑦ ᓈᖕᒪᙱᓚᖅ ᐊᐅᓚᑕᐅᓂᖓᑦ 
ᐊᐅᓚᓂᖏᓐᓂᒃ ᓇᖕᒥᓂᕆᔭᐅᔫᑉ ᐊᑲᐅᙱᓕᐅᕈᑎᖃᕐᓂᐊᖅᐳᖅ. 
 
ᓱᓕᒃᑲᓐᓂᖅ, ᑕᒪᐃᓐᓂᒃ ᐊᖏᖃᑎᒌᒍᑏᑦ ᓄᖅᑲᖅᑎᑕᐅᔪᓐᓇᕆᐊᖃᖅᐳᑦ ᑲᒻᐸᓂᒧᑦ ᓇᓕᐊᓐᓄᑐᐃᓐᓇᖅ ᐱᓕᕆᖃᑕᐅᔪᒧᑦ 
ᐱᕕᑭᒃᑲᓗᐊᖅᑎᓪᓗᒍ ᑐᓴᖅᑎᑕᐅᓂᖏᑦ (ᐆᑦᑑᑎᒋᓗᒍ, ᐅᓪᓗᓄᑦ 30-ᓂᒃ 90-ᓄᑦ). 
 
 ᑯᐊᐳᕇᓴᐅᔪᑦ: ᐃᓄᖕᓄᑦ ᓇᖕᒥᓂᕆᔭᐅᔪᑦ ᓇᓃᑎᑕᐅᓂᖏᑦ 
 



3 
 

ᐊᑐᓕᖅᑎᑕᐅᓂᐊᕐᓂᖏᑦ ᐃᓚᖓᓂ 17.1 NNI ᐊᑐᐊᒐᖓᓂ, ᓄᓇᕗᑦ ᑐᙵᕕᒃᑯᑦ ᓇᓗᓇᐃᔭᐃᔪᑦ ᐃᓄᖕᓄᑦ ᓇᖕᒥᓂᖁᑎᒋᔭᐅᔪᑦ 
ᐱᖓᓱᐃᓕᖅᑲᖓᔪᑎᒍᑦ (ᓇᓃᓐᓂᖓ III: 100%; ᓇᓃᓐᓂᖓ II: ᖁᓛᓂ 76% ᐊᑖᓃᓪᓗᓂᓗ 100%; ᓇᓃᓐᓂᖓ I: ᖁᓛᓂ 
51% ᐊᑖᓂᓗ 76%), ᑕᒪᒃᑯᐊ ᓇᓗᓇᐃᖅᓯᓂᐊᕐᒥᔪᖅ ᖁᕝᕙᓯᓐᓂᖓ IFR-ᒧᑦ ᓇᓗᓇᐃᒃᑯᑕᖅ: 
 
ᑲᒻᐸᓂᐅᔪᑦ ᓂᕈᐊᕈᓐᓇᖅᕕᖃᙱᑦᑐᑦ ᓇᖕᒥᓂᖃᖃᑕᐅᔾᔪᑎᓖᑦ ᓇᖕᒥᓂᕆᔭᐅᔪᑦ ᐃᓄᒻᒪᕆᐅᙱᑦᑐᓄᑦ ᓇᖕᒥᓂᖃᖃᑕᐅᔪᓄᑦ, 
ᐃᓚᐅᙱᓪᓗᑎᒃ ᓇᖕᒥᓂᖅᑎᐅᔾᔪᑎᖏᑦ ᓈᒻᒪᒃᑐᓂᒃ, ᐋᖅᑭᒃᑕᐅᓯᒪᕙᒌᖅᑐᓂᒃ ᓇᖕᒥᓂᓖᑦ ᖃᑦᓯᐅᓂᖏᓐᓂᒃ, 
ᓇᓗᓇᐃᖅᑕᐅᓇᔭᖅᑐᖅ ᐃᒪᐃᓕᖓᔪᒥᒃ “ᐊᑭᓕᒃᓴᓄᑦ ᑮᓇᐅᔭᖃᖅᑎᑦᑎᓂᖅ” ᓇᓗᓇᐃᖅᓯᓂᕐᒧᑦ ᖃᓄᑎᒋ ᐃᓄᖕᓄᑦ 
ᓇᖕᒥᓂᕆᔭᐅᓂᖓᓂᒃ) ᐃᓕᔭᐅᓯᒪᓂᐊᖅᑐᖅ ᓇᓃᓐᓂᖓ I (51%-ᒥᒃ ᐅᖓᑖᓂᓘᓐᓃᑦ ᐊᑖᓃᓪᓗᓂᓗ 76%-ᓂᒃ), ᐱᓇᓱᒃᑐᖅ 
ᑕᑯᒃᓴᐅᑎᑦᑎᙱᒃᑯᓂᓕ, ᒪᓕᓪᓗᒍ ᐊᑐᖅᑕᐅᔭᕆᐊᓖᑦ ᒪᑯᐊ ᑕᒪᐃᓐᓂᒃ ᑮᓇᐅᔭᓂᒃ ᐃᑲᔫᑎᖃᕐᓂᐊᖅᑐᑦ (ᐅᑎᖅᑐᒃᓴᑦ, ᑮᓇᐅᔾᔭᒃᓵᑦ 
ᐊᖏᓪᓗ) ᐆᒧᖓ, ᐊᐅᓚᑕᐅᓂᖓᓗ ᒪᓕᓪᓗᒍ ᐅᑯᓄᖓ, ᐃᓄᖕᓄᑦ ᐊᑦᑕᑕᐅᑎᓕᖕᒧᑦ(ᓄᑦ), ᑲᒻᐸᓂ ᑎᓕᔭᐅᓯᒪᔭᕆᐊᖃᖅᑐᖅ 
ᖁᑦᑎᓂᖅᓴᒧᒃ ᓇᓃᓐᓂᖓᓄᑦ. ᓇᓕᐊᑐᐃᓐᓇᖅ “ᖁᕝᕙᕆᐊᖅᓯᒪᔪᖅ” ᓇᓃᓐᓂᖓᓂᒃ 1-ᒥᒃ ᐅᕗᖓ ᓇᓃᓐᓂᖓᓂᒃ II-ᒧᑦ ᒪᓕᓪᓗᒍ 
ᐱᔾᔪᑎᒃᓴᖓ ᑎᑎᖅᓯᒪᔪᖅ ᖁᓛᓂ ᐱᔪᓐᓇᖅᑎᑕᐅᓂᐊᖅᐳᑦ ᑭᓯᐊᓂ ᐱᑐᐃᓐᓇᖏᑦᑐᑦᑯᑦ. 
 
ᓱᓕᒃᑲᓐᓂᖅ, ᐊᑐᖁᔭᐅᔪᑦ ᐅᕝᕙᓘᓐᓃᑦ ᓂᕈᐊᕈᓐᓇᖏᑦᑐᑦ ᐊᑦᑕᑕᐅᑎᓖᑦ ᑲᒪᒋᔭᐅᓂᐊᕐᒪᑕ “ᐊᑭᓕᒃᓴᓄᑦ ᑮᓇᐅᔭᖃᖅᑎᑦᑎᓂᒃᑯᑦ” 
(ᐆᑦᑑᑎᒋᓗᒍ, ᐊᑐᖅᑐᐊᕐᓂᖅ) ᒪᓕᒃᑕᐅᔭᕆᐊᓕᓕᒫᓂᒃ ᒪᓕᑉᐸᑕ: 

 
(a) ᐊᑐᖅᑕᐅᖁᔭᐅᔪᖅ ᐅᕝᕙᓘᓐᓃᑦ ᓂᕈᐊᕈᓐᓇᖏᑦᑐᑦ ᐊᑦᑕᑕᐅᑎᓖᑦ ᐱᔪᓐᓇᖅᑎᑕᐅᙱᓚᑦ ᐃᓚᐅᑎᑕᐅᓂᕐᒥᒃ 

ᐊᐅᓚᑦᑎᔨᐅᓂᕐᒥᒃ (ᐆᑦᑑᑎᒋᓗᒍ, ᑎᒃᑯᐊᖅᓯᔪᓐᓇᖏᑦᑐᖅ ᐃᓚᒋᔭᐅᔪᒥᒃ ᑲᑎᒪᔨᖏᓐᓄᑦ); 
 

(b) ᐊᑐᖅᑕᐅᖁᔭᐅᔪᖅ ᓂᕈᐊᕈᓐᓇᖏᑦᑐᑦ ᐊᑦᑕᑕᐅᑎᓖᑦ ᐱᔪᓐᓇᕐᓂᖃᖅᑎᑕᐅᙱᑦᑐᑦ ᐊᑎᖅᕕᐅᓂᕐᒥᒃ 
ᓇᓗᓇᐃᔭᑦᑎᐊᖅᓯᒪᔪᓂᑦ ᒪᓕᑦᑕᐅᖁᔭᐅᔪᓂᑦ ᑭᓯᐊᓂ, ᐋᖅᑭᒃᓯᒪᔪᒥᒃ ᐳᓴᓐᑎᒃᑯᑦ ᐅᑎᖅᕕᐅᓂᕐᒥᒃ; 

 
(c) ᐊᑐᖅᑕᐅᖁᔭᐅᔪᖅ ᓂᕈᐊᕈᓐᓇᖅᕕᖃᙱᑦᑐᑦ ᐊᑦᑕᑕᐅᑎᖏᑦ ᐱᔪᓐᓇᕐᓂᖃᙱᑦᑐᑦ 

ᐊᒥᐊᒃᑯᖏᓐᓄᑦ/ᐃᓚᐃᓐᓇᖏᓐᓄᑦ ᐱᖁᑎᒋᔭᐅᔪᓄᑦ ᑲᒻᐸᓂᐅᑉ ᑮᓇᐅᔭᙳᖅᑎᑕᐅᔪᑦ ᐅᕝᕙᓘᓐᓃᑦ 
ᐱᑕᖃᕈᓐᓃᖅᑎᑕᐅᔪᑦ ᖄᖏᐅᑎᓪᓗᑎᒃ ᐊᑭᓖᒃᑲᓐᓂᕐᓂᕐᒧᑦ ᓯᓪᓕᕐᒥᒃ ᐊᑭᑐᔪᑦ ᑮᓇᐅᔭᓕᐅᕈᑕᐅᓇᓱᒃᑐᑦ; ᐊᒻᒪᓗ 

 
(d) ᐊᑐᖅᑕᐅᖁᔭᐅᔪᖅ ᓂᕈᐊᕈᓐᓇᖅᕕᖃᙱᑦᑐᑦ ᐊᑦᑕᑕᐅᑏᑦ  ᐱᔪᓐᓇᐅᑎᖃᙱᓚᑦ ᐊᐅᓚᑦᑎᔨᐅᓂᐊᕐᓗᑎᒃ 

ᐱᔨᑦᑎᓂᐊᕐᓗᑎᓪᓘᓐᓃᑦ ᑳᓐᑐᓛᓂᑦ. 
 

ᐸᐸᑦᑎᓂᖅ 
 
ᐃᓄᒻᒪᕆᐅᙱᑦᑐᖅ ᑎᒍᒥᐊᖅᐸᑦ ᐊᑦᑕᑕᐅᑎᓂᒃ ᑯᐊᐳᕇᓴᒧᑦ ᐸᐸᑦᑐᓗᓂ ᐃᓄᖕᓄᑦ, ᓇᓗᓇᐃᔭᐅᑎᖏᑦ ᐸᐸᑦᑎᔩᑦ 
ᕿᒥᕐᕈᔭᐅᓂᐊᖅᑐᑦ ᓇᓗᓇᐃᖅᑕᐅᓗᑎᓪᓗ ᐃᓄᐃᑦ ᐊᑎᖃᖃᑕᐅᔪᑦ ᐸᐸᑦᑎᔨᓄᑦ ᐃᓱᒪᒋᔭᐅᔪᒃᓴᐅᖕᒪᖔᑖ ᐃᑲᔫᑎᖃᖅᑐᑦᒥᒃ 
ᓇᖕᒥᓂᖃᕐᓂᕐᒥᒃ ᐊᑦᑕᑕᐅᑎᓂᒃ. 
 
ᐃᓄᒻᒪᕆᐅᙱᑐᕐᓕ ᐸᐸᑦᑎᔨᐅᒍᓂ ᐱᓯᒪᑦᑎᓗᓂ ᐃᓱᒪᖅᓱᕐᓗᓂ ᐊᑭᓕᖅᑕᐅᓂᕐᒧᑦ ᑮᓇᐅᔭᓕᐊᓄᑦ ᐊᑭᑐᔫᑎᓂᒡᓘᓐᓃᑦ 
ᐸᐸᑕᐅᔪᓂᒃ ᐃᓄᖕᓄᑦ ᓄᓇᑖᖃᑕᐅᓯᒪᔪᓄᑦ ᐃᓱᒪᒋᔭᐅᔾᔮᖏᑦᑐᑦ ᓇᖕᒥᓂᖃᖅᑎᓪᓚᑦᑖᖑᓂᖓᓂᒃ ᓇᖕᒥᓂᖃᖅᑎᐅᔾᔪᑎᒧᑦ 
ᐸᐸᑕᐅᔪᒧᑦ ᑕᐃᒪᐃᒻᒪᑦ ᐃᓱᒪᒋᔭᐅᔾᔮᖏᑦᑐᑦ ᐃᓄᒻᒪᕆᐅᒋᐊᖏᓐᓂᒃ ᐊᑦᑕᑕᐅᑎᓖᑦ. 
 
 
ᐱᕕᒃᓴᖃᖅᕕᖓᑦ  
 
ᑐᒃᓯᕋᐅᑎᓕᐅᖅᕕᒃᓴᐅᓂᖓᑦ ᑎᑭᐅᑎᔪᓐᓇᖅᑐᖅ ᐅᓪᓗᓄᑦ 15-ᓄᑦ ᕿᒥᕐᕈᔭᐅᓗᓂ ᑐᖅᑲᖅᑕᕐᕕᒃ ᑐᓂᔭᐅᒍᓂ ᑕᒪᕐᒥᒃ ᐸᐃᑉᐹᓂᒃ 
ᑐᓂᔭᕆᐊᓕᓐᓂᒃ. ᑐᖅᑲᖅᑕᖅᕕᒃ ᑐᒃᓯᕋᒃᑲᓐᓂᕈᒪᑐᐃᓐᓇᕆᐊᓕᒃ ᐱᔭᐅᔭᕆᐊᓕᖕᓂᒃ ᐃᓱᒪᓕᐅᓚᐅᙱᓂᕐᒥᓂᒃ. 

ᓄᑖᕈᖅᑎᑦᑎᓂᖅ ᐊᕐᕌᒍᑕᒫᑦ 
 
ᐊᕐᕌᒍᑕᒫᑦ ᔮᓐᓄᐊᕆ 1-ᒥ, IFR-ᑯᑦ ᓄᑖᕈᖅᑎᑦᑎᕕᖃᕐᓂᖓᑦ ᐱᒋᐊᖅᐸᑉᐳᖅ. ᓄᑖᕈᖅᑎᑦᑎᓂᖅ ᑎᑎᖅᑲᓂᒃ ᐊᐅᓪᓚᑎᑦᑎᒐᔪᑉᐳᑦ 
ᓅᕖᕝᕙᐅᑉ ᓄᙳᐊᓂᑦ. ᑲᒻᐸᓂᐅᔪᓕᒫᑦ ᐱᔭᕇᖅᓯᔭᕆᐊᖅᑐᐃᓐᓇᐅᕗᑦ ᓄᑖᕈᖅᑎᑦᑎᓂᕐᒧᑦ ᑎᑎᕋᕆᐊᓕᖕᒥᒃ ᒪᓕᑦᑎᐊᖁᓪᓗᒋ 
ᑖᒃᑯᓐᓇᓂ IFR-ᑯᓐᓂᑦ. ᑲᒻᐸᓂᐅᔪᖅ ᐱᐊᓂᒃᓯᖏᒃᑯᓐ ᓄᑖᕈᖅᑎᑦᑎᓂᕐᒥᒃ ᒪᑐᕕᒃᓴᖓ ᑎᑭᓚᐅᙱᓐᓂᖓᓂ,  ᐃᓄᖕᓄᑦ 
ᓇᖕᒥᓂᖁᑎᒋᔭᐅᓂᖓᑦ ᓄᖅᑲᖅᑎᑕᐅᒐᔭᖅᑐᖅ ᐊᑐᕈᓐᓃᖅᑎᑕᐅᓗᓂᓘᓐᓃᑦ. 
 
ᒪᓕᑦᑎᐊᖏᓐᓇᕐᓂᖅ 
 
ᐃᓄᖕᓄᑦ ᓇᖕᒥᓂᖁᑎᒋᔭᐅᔪᑦ ᑲᔪᓰᓐᓇᖅᑐᒥᒃ ᑕᑯᒃᓴᐅᑎᑦᑎᔭᕆᐊᓖᑦ ᒪᓕᑦᑎᐊᕐᓂᖏᓐᓂᒃ ᑐᒃᓯᕋᐅᑎᒥᒃ ᐊᑐᖁᔭᐅᔪᒥᒃ. ᐃᒪᓐᓇ 
ᐊᑐᖁᔭᐅᔪᑦ ᒪᓕᒋᐊᓖᑦ ᑕᐃᒪᙵᓕᒫᖅ. ᑐᓴᐅᒪᑎᑦᑎᑦᑕᐅᑎᒋᔭᕆᐊᓖᑦ ᑐᖅᑯᖅᑐᐃᕕᖕᒥᒃ ᐊᓯᔾᔨᖅᑐᖃᑐᐊᖅᐸᑦ  
ᑐᓴᐅᒪᑎᑦᑎᓂᖏᓐᓂᒃ (ᐆᑦᑑᑎᒋᓗᒍ, ᓇᖕᒥᓂᖃᕐᓂᖓᑦ, ᑲᑎᒪᔩᑦ ᐋᖅᑭᒃᓯᒪᓂᖏᑦ ᐊᐅᓚᑦᑎᔨᖓᓂᓪᓘᓐᓃᑦ) ᑐᓂᔭᐅᓯᒪᔪᑦ  
ᑕᒪᐃᓐᓂᒃ ᑐᖅᑯᖅᑐᐃᕕᖕᒧᑦ ᐃᓚᒋᔭᐅᔪᑦ ᑐᒃᓯᕋᐅᑎᓕᐅᕐᖓᕈᑎᒋᓯᒪᔭᒥᓂᖓᓄᑦ ᐊᕐᕌᒍᑕᒫᓪᓘᓐᓃᑦ ᓄᑖᕈᖅᑎᑦᑎᓂᕐᒧᑦ. 
 
ᑐᖅᑯᖅᑐᐃᕕᒃ ᕿᒥᕐᕈᕙᒃᑭᕗᖅ ᖃᖓᐅᓕᕌᖓᑦ ᐸᐃᑉᐹᖏᓐᓂᒃ ᐃᓄᖕᓄᑦ ᑎᒥᖁᑎᒋᔭᐅᔪᓂᑦ ᑲᔪᓰᓐᓇᖁᓪᓗᒋᑦ ᒪᓕᖕᓂᕆᔭᖏᓐᓂᒃ 
ᐊᑎᓕᐅᖅᕕᖕᒧᑦ ᒪᓕᑦᑕᐅᖁᔭᐅᔪᓂᒃ, ᑐᓂᓯᖁᔨᑐᐃᓐᓇᕆᐊᓖᑦ ᐃᓄᖕᓄᑦ ᓇᖕᒥᓂᖁᑎᒋᔭᐅᔪᓂᒃ ᑐᓂᓯᖁᔭᐅᑐᐃᓐᓇᕆᐊᖃᕐᒪᑕ 
ᐸᐃᑉᐹᓂᒃ. ᐃᓄᖕᓄᑦ ᓇᖕᒥᓂᖁᑎᒋᔭᐅᔪᑦ ᐱᓕᕆᖃᑎᖃᑦᓯᐊᖁᔭᐅᕗᑦ ᑐᖅᑯᖅᑐᐃᕕᖕᒥᒃ.  


